
181.




Chille giuvane llà, vì che bellezza!
Tanta Marte se mostrano a la cera.
E co frasche de cercole se ’ntrezza
Ogn’uno la giorlanna a la chiomera;
Ca de cetà soperve pe grannezza
Fonnatrice sarrà sta squatra autera:
De Nomiento, de Gabia, e de Fidena
Farranno le cetà ’n chiano a l’arena.




182.




Collatia, chella nobele cetate,
’N coppa a no monte pò fravecarranno;
E famosa le storie ad ogn’etate
Pe la casta Lucretia la farranno.
Inuo, e Pometia porzì fravecate
E Bola, e Cora da st’Aroje sarranno,
Cetà de spamfio, si bè mo a l’ascuro
Stanno ’nforchiate ’n cuorpo a lo futuro.




183.




Vì co lo Vavo ccà, l’aroje valente
Rommolo, la grann’Arma generosa,
Figlio de Marte, e d’Ilia, descennente
Da la razza d’Assaraco famosa.
Beillo cemmiero, ch’hà d’oro lucente!
Li dui pennacchie, che pentata cosa!
E pare che da mỏ Marte lo faccia
No Semedeo; tiè mente a chella faccia!




84.




Chisso fravecarrà dapò quacch’anno,
Romma, chillo giojello de lo munno:
Romma, che haverrà sotta lo commanno
Quanto gira la terra co Nettunno:
E de la famma soa se stennerranno
Le grolie, pe quant’è largo, e retunno
Tutto lo cielo, e co no muraglione
Sette montagne merterrà ’n presone.



Felix

